Nafarroako Parlamentuko Mahaiak, 2009ko irailaren 28an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ion Erro Armendáriz jaunak aurkeztutako galdera, Nafarroako Gobernuak kontratatutako publizitate instituzionaleko kanpainei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2009ko irailaren 28an

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker Batua foru parlamentarien elkarteko parlamentari Ion Erro Armendárizek, Legebiltzarreko Erregelamenduan ezarritakoaren babesean, honako galdera hau egin dio Nafarroako Gobernuari, idatziz erantzun diezaion:

Zioen azalpena

Nafarroako Gobernua publizitate instituzional handia egiten ari da krisi ekonomikoa edota Nafarroa 2012 Plana bezalako gaietan.

Publizitate instituzional horrek baliabide publikoen gastua dakar eta, horretan gain, publizitate horretan ez da beti erraza izaten herritarrarentzako informazioa eta Nafarroako Gobernuaren propaganda soila bereiztea.

Hori dela-eta, hauxe jakin nahi dugu:

• Publizitate instituzionala egiteko zenbat kanpaina kontratatu ditu Nafarroako Gobernuak zuzenean edo zeharka –enpresa publikoak, erakunde autonomoak...– 2008an eta aurten? Kontratatutako kanpainen zerrenda eta haien kostua, aurrekontua eta betetakoa, eskuratu nahiko nuke.

• Nafarroa 2012 Planari buruzko publizitate instituzionala egiteko zenbat kanpaina kontratatu ditu Nafarroako Gobernuak zuzenean edo zeharka –enpresa publikoak, erakunde autonomoak...– 2008an eta aurten? Kontratatutako kanpainen zerrenda eta haien kostua, aurrekontua eta betetakoa, eskuratu nahiko nuke.

• Krisiaren kontrako Planari buruzko publizitate instituzionala egiteko zenbat kanpaina kontratatu ditu Nafarroako Gobernuak zuzenean edo zeharka –enpresa publikoak, erakunde autonomoak...– 2008an eta aurten? Kontratatutako kanpainen zerrenda eta haien kostua, aurrekontua eta betetakoa, eskuratu nahiko nuke.

Iruñean, 2009ko irailaren 22an

Foru parlamentaria: Ion Erro Armendáriz

